
Kota Kinabalu: Universiti Ma-
laysia Sabah (UMS) menegaskan
komitmennya untuk mewu-
judkan kampus yang selamat,
harmoni dan bebas daripada se-
barang bentuk perundungan me-
lalui pelancaran Program Kam-
pus Anti-Buli, baru-baru ini.

Inisiatif itu diumumkan sem-
pena Program Solidariti UMS un-
tuk Allahyarhamah Zara Qairina
Mahathir, sebagai usaha mem-
perkukuh tindakan pencegahan
terhadap isu buli yang Kian mem-
bimbangkan di institusi pendidi-
kan.

Naib Canselor UMS, Profesor
Datuk Dr Kasim Mansor, berka-
ta program itu fokus pendidikan
karakter, pengukuhan tindakan
disiplin dan pemerkasaan budaya
prihatin sesama warga kampus.

“Program Kampus Anti-Buli
adalah tekad UMS untuk memas-
tikan setiap pelajar dan staf me-
rasakan kampus sebagai tempat
yang selamat, dihormati dan be-
bas daripada ancaman buli, sama

Kasim menurunkan tandatangan pada papan solidariti sebagai tanda

komitmen UMS terhadap usaha membanteras budaya buli.

ada secara fizikal, psikologi ma-
hupun siber.

“Marilah kita bersama menya-
lakan sinar harapan baharuakan
kebebasan, keselamatan dan
keharmonian mewarnai setiap
langkah warga UMS,” katanya.

Program itu turut disokong de-
ngan pelaksanaan kempen UMS
Sayang Semua dan inisiatif Speak
Up, Save A Life yang juga satu
bentuk usaha UMS dalam meme-
lihara keselamatan, maruah dan
kesejahteraan setiap warganya.



